
					Gwirwyd y dudalen hon

POB PETH YN EI FAN EI HUN.






Y MAN y tyfo'r pren yw'r lle a gâr, 

Ei frig a yrr i'r nen, ei wraidd i'r dda'r; 

Ymlŷn wrth fron ei fam y plentyn bach, 

Heb ofni unrhyw gam, â chalon iach. 



Yr afon droellog daith a hoffa'n gu 

Bob ceulan fechan laith lle'n llifo bu; 

Y meddwl hed yn fyw, ar fynych hynt, 

Hyd lwybrau tecaf ryw yr amser gynt. 



Y gog o dir y de ymwel â ni, 

Ond eilwaith tua thre y dychwel hi; 

Yr hwn yn alltud fo o dir ei wlad, 

Hiraetha roddi tro i'w artref mâd. 



Duw imi'r enaid roes, o nefol nwyd, 

O blith pob helbul croes, hi ato gwyd;

Yr afon am y môr sy groch ei chri, 

A'i gweddi am ei Hior mae f'enaid i.

		 Golygwyd y dudalen hon ddiwethaf ar 29 Gorffennaf 2023, am 16:35.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

